
SIGABA A:  INDZABA   
 
UMBUTO 1:  KUBHALWA KWENDZABA (340–390 emagama) (50 emamaki)   
 
CAPHELA:  Kuyo yonkhe imibhalo cikelela linani lemagama lelimisiwe.   
 
1.1 Bekungasinyama kulomcimbi bekufinywa ngengcoza. 

 
LUHLOBO LWENDZABA: INDZABA LELANDZISAKO  
 
LOKUBALULEKILE: 
 
• Endzabeni lelandzisako kumele kucikelelwe kutsi kubhalwa ngesikhatsi 

lesengca ngobe ilandzisa ngemcimbi lowenteka. 
• Caphela kutsi indzaba ikhuluma ngemcimbi lowake wenteka lapho 

bekudliwa khona inyama lenyenti. 

  

 
1.2 Indzaba lechaza tindlela ithekhinoloji letfutfukisa ngayo lizinga letemfundvo 

eNingizimu Afrika. 
 
LUHLOBO LWENDZABA:  INDZABA LECHAZAKO 
 
LOKUBALULEKILE: 
 
• Indzaba lechazako kumele icikelele kutsi ibhalwa ngesikhatsi sanyalo 

ngobe ichaza intfo lekhona lebonwa nguwo wonkhe umuntfu lokhona.  
Intfo lechazwako kumele kuvetwe sitfombe sayo ngalokusobala kuleto 
tetsamelilwati tembhali. 

• Caphela kutsi indzaba ichaza tindlela ithekhinoloji letfutfukisa ngayo 
lizinga letemfundvo eNingizimu Afrika.  (Sib. Tifundvo letisakatwako, 
kuphakela ngabongcondvomshini etikolweni, kunika bafundzi 
emakhalikhuletha, emalepthophu, ema-ayphedi, tigitjelwa letitfutsa 
bafundzi nabaya etikolweni, njll). 

  

 

1.3 Imitamo yekucedza sento sekushushunjiswa kwebantfu 
 
LUHLOBO LWENDZABA: INDZABA LEVETA UMBONO WEMBHALI/ 

HLANGOTSILUNYE 
 
LOKUBALULEKILE: 
 
• Bahlolwa kumele bakhetse luhlangotsi lunye bangagudluki kulo 

endzabeni yonkhe. (Bavumelane nobe baphikisane nalombono.) 
• Caphela kutsi indzaba iveta luhlangotsi lolukhetfwe ngumhlolwa, 

ingakhulumi ngako kokubili, imitamo yekucedza sento sekushushunjiswa 
kwebantfu yentiwa ngalokwanele nobe lokungakeneli.  

• Umhlolwa akavete ligalelo lahulumende emmangweni ngekucedza 

kushushunjiswa kwebantfu. 
 
1.4 Buhle nebubi betikolwa letihlanganisa bulili bobubili. 

 
LUHLOBO LWENDZABA: INDZABA LENHLANGOTSIMBILI/MBACAMBILI/ 

LEVETA SIMO NJENGOBE SINJALO 
 
LOKUBALULEKILE:  
 
• Kuloluhlobo lwendzaba bahlolwa kumele bavete bubi nebuhle besihloko, 

totimbili tinhlangotsi. 
• Bahlolwa abakalindzeleki kutsi banike bubi nobe buhle lobulinganako.  

Kumele babuke simo njengobe sinjalo babhale ngaso. 
• Caphela kutsi indzaba ikhuluma ngekuhlanganiswa kwebulili bobubili 

(bafana nemantfombatane) etikolweni, ayikhulumi ngetinhlanga 
letisesikolweni. 

  

 
1.5 Imali ngiyo leyangifaka kulelihlazo lengikulo. 

 
LUHLOBO LWENDZABA: INDZABA LEBALISA NGEMPHILONCHANTI 

YEMBHALI. 
 
LOKUBALULEKILE: 
 
• Kuloluhlobo lwendzaba umbhali ubalisa ngako konkhe lokwamvelela 

emphilweni yakhe, lokwabangela similo sakhe saba ngulelihlazo lakulo 
ngendzaba yemali. 

• Emaphuzu lasendzabeni akavete simo sembhali lapho sigucuka khona 
sisuka kulesi labekuso site sifike lapho sesikhona lomuhla. (Kusukela 
lapho abengenamali khona, abe nemali agcine sasehlazweni.) 

• Lendzaba isebentisa sikhatsi lesengcile nesikhatsi sanyalo. 

  

 
1.6 Kukhetfwa sinye sitfombe kuletilandzelako bese kubhalwa ngaso indzaba.  

Indzaba kufanele ihambelane nesitfombe lesikhetsiwe. 
  

 
 1.6.1 Indzaba lephatselene nesitfombe.  

 
LUHLOBO LWENDZABA: INGATSATSA NOBE NGULUPHI 

LUHLOBO LWENDZABA KULETI 
LETINGENHLA 

LOKUBALULEKILE: 
 
• Bahlolwa kumele babe nemaphuzu lesekelako lahambisana 

nesitfombe, bangagudluki kuso. 
• Tihloko titawehluka. sib. Kongiwa kwemanti/kweswelakala 

kwemanti eveni lonkhe/kungcoliswa kwemanti/buhle bekukha 
emanti etimpompini, imithoyi yasendlini leletsa emanti 
ngetimpompi njll. 

 
 1.6.2 Indzaba lephatselene nesitfombe.  

 
LUHLOBO LWENDZABA: INGATSATSA NOBE NGULUPHI 

LUHLOBO LWENDZABA KULETI 
LETINGENHLA. 

 
LOKUBALULEKILE: 
• Bahlolwa kumele babe nemaphuzu levakalako lahambelana 

nesitfombe, bangagudluki kuso. 
• Tihloko titawehluka, sib. Lichaza lelibanjwa bafundisi ekusiteni 

ummango/kuhlonishwa kwetinkholo letehlukahlukene/umuntfu 
nenkholo yakhe/ tembatfo tetinkonzo/ tembatfo tebafundzisi/ 
tinkonzo letehlukahlukene, njll.). 

  

 
 1.6.3 Indzaba lephatselene nesitfombe.  

 
LUHLOBO LWENDZABA: INGATSATSA NOBE NGULUPHI 

LUHLOBO LWENDZABA KULETI 
LETINGENHLA. 

 
LOKUBALULEKILE: 
• Bahlolwa kumele babe nemaphuzu levakalako lahambelana 

nesitfombe, bangagudluki kuso. 
• Tihloko titawehluka, sib. Kutfutfukiswa kwemakhono etemidlalo 

ebantfwaneni labasebancane/ imidlalo yebhola letinyawo 
buhle bekutivocavoca/njll. 

  

 
CAPHELA: KWABIWA KWEMAMAKI: (BONA IRUBHRIKI)   
 

SAMBA SESIGABA A:  50 

SIGABA B:  EMATHEKSTHI EMIBHALOMBIKO   
 
UMBUTO 2:  IMIBHALOMBIKO (100–120 emagama) (50 emamaki)   
 
2.1 INCWADZI LEHLELEKILE 

 
SAKHIWO:  
 
• Emakheli aba mabili angakafakwa timphawu tekufundza. 
• Ekhelini lekucala inyanga ibhalwa ngeSiswati nobe ngeligama 

lelibolekiwe ngalokugcwele (sib. 24 Lweti 2014), kungafinyetwa, (sib. 
24/10/2014 nobe 24-Lweti-2014). 

• Likheli lesibili lifakwa sikhundla salobhalelwako. 
• Iba nesingeniso, umtimba nesiphetfo. 
• Kweciwa umugca embikwesibingelelo. 
• Sibingelelo sencwadzi. (Sibingelelo kufanele sivete bulili 

balobhalelwako, sib. Mnumzane/Nkhosatana). 
• Sihloko sendzaba lokukhulunywa ngayo. 
• Singeniso lesetfula loko lekutawucocwa ngako. 
• Kweciwa umugca emva kwaleyo naleyo ndzima. 
• Tindzima letinemicondvo lebumbene. 
• Kweciwa umugca embikwesiphetfo. 
• Siphetfo lesisonga loko lebekucocwa ngako emtimbeni wencwadzi. 
• Kweciwa umugca embikwekuvalelisa. 
• Kuvalelisa lokutitfobako lokuhambelana nesibingelelo. (Sib. Ngimi 

lotitfobako).  
• Sibongo siyafakwa. 
 
LOKUBALULEKILE:   
 
• Kusetjentiswa irejista lefanele. 
• Kucikelelwa kusetjentiswa kwelulwimi ngalokujulile. 
• Incwadzi ayicele lusito lwekuyewufunelwa sikolo. 
• Akuvetwe kuphuma nekungena, kwemhlolwa afunana nendzawo 

yekufundza. 
• Akuvele buntsandzane bemhlolwa nesidzingo sesicelo sakhe. 
• Akungabi sicelo semfundzate kodvwa kube sicelo semuntfu lotawuma 

endzaweni yemtali. 
• Tifinyeto atifakelwe tiphumuti letifanele 
 
CAPHELA:  Kwabiwa kwemamaki: (Bona irubhriki) 

2.2 UMBIKO 

 
SAKHIWO: 
 
• Sihloko (umbiko walokutfolakele esikhungweni sekulungiswa kwetimilo 

tebantfu labasha). 
• Lusuku lobhalwe ngalo. 
• Ubhalwe ngubani (lilunga lelikomidi). 
• Uya kubani (umphatsi wenhlangano). 
• Lokucuketfwe (lokutfolakele esikhungweni sekulungiswa kwetimilo 

tebantfu labasha).   
• Ibhalwa ngetindzima nobe ngemaphuzu. 
• Tincomo. 
• Kubonga  
• Kusayina. 

  

 
 LOKUBALULEKILE: 

 
• Lulwimi luhlelekile. 
• Kusetjentiswa irejista lefanele. 
• Kucikelelwa kusetjentiswa kwelulwimi ngalokujulile. 
• Caphela kutsi inkhulumo iphatselene nalokutfolakele esikhungweni 

sekulungiswa kwetimilo tebantfu labasha. 
 
CAPHELA:  Kwabiwa kwemamaki: (Bona irubhriki) 

  

 
2.3 I-ATHIKHELI YELIPHEPHANDZABA 

 
SAKHIWO: 
 
• Inesingeniso, umtimba nesiphetfo. 
• Sihloko se-athikheli (kubaluleka kwabomatisi labasha bemakhadi). 
• Lusuku lebhalwe ngalo. 
• Ibhalwe ngubani. 
• Ligama leliphephandzaba leya kulo (sib. Sunday Times). 
• Lokucuketfwe (tigameko/tindzawo lapho labomatisi abaluleke khona).   
• Ibhalwa ngetindzima nobe ngemaphuzu. 
• Ingasebentisa emafonti lehlukahlukene. 
• Tincomo. 
 
LOKUBALULEKILE: 
 
• Lulwimi luhlelekile 

• Kusetjentiswa irejista lefanele. 
 

• Kucikelelwa kusetjentiswa kwelulwimi ngalokujulile. 
• Caphela kutsi i-athikili iphatselene nekubaluleka kwabomatisi. 
 
CAPHELA:  Kwabiwa kwemamaki: (Bona irubhriki) 

 
2.4 INKHULUMO 

 
SAKHIWO: 
 
• Sihloko senkhulumo.  (Kuvaleliswa kwebafundzi bamatekuletjeni). 
• Kubingelela sihlalo netetsamelilwati. 
• Singeniso lesetfula loko lekutawukhulunywa ngako. 
• Tindzima tenkhulumo letinemaphuzu labumbene. 
• Siphetfo senkhulumo lapho kusongwa khona onkhe emaphuzu 

labeketfulwa enkhulumeni. 
• Kubonga sihlalo netetsamelilwati. 
 
LOKUBALULEKILE: 
 
• Kusetjentiswa irejista lefanele. 
• Kucikelelwa kusetjentiswa kwelulwimi ngalokujulile. 
• Caphela kutsi inkhulumo iphatselene nekuvaleliswa kwebafundzi 

bamatekuletjeni. 
 
CAPHELA:  Kwabiwa kwemamaki: (Bona irubhriki) 

  

 
2.5 INCWADZI YEBUNGANI 

SAKHIWO: 
 

• Likheli linye leliphelele lelingakafakwa timphawu. 
• Ekhelini lekucala inyanga ibhalwa ngeSiswati nobe ngeligama 

lelibolekiwe ngalokugcwele (sib. 24 Lweti 2014), kungafinyetwa, (sib. 
24/10/2014 nobe 24-Lweti-2014). 

• Kweciwa umugca embikwesibingelelo. 
• Sibingelelo sencwadzi. (Sibingelelo kufanele sivete buhlobo lobukhona 

emkhatsini walobhalako nalobhalelwako, sib. Mngani/ Nozipho/ 
LaMbhele/ Mbele/ Sinanatelo, njll.). 

• Kweciwa umugca embikwesingeniso. 
• Singeniso lesetfula loko lekutawucocwa ngako. 
• Kweciwa umugca emva kwaleyo naleyo ndzima. 
• Tindzima letinemicondvo lebumbene. 
• Kweciwa umugca embikwesiphetfo. 

• Siphetfo lesisonga loko lebekucocwa ngako emtimbeni wencwadzi. 
• Kweciwa umugca embikwekuvalelisa. 
• Kuvalelisa lokuhambelana nesibingelelo. (Sivaleliso kufanele sivete 

buhlobo lobukhona emkhatsini walobhalako nalobhalelwako, sib. Ngimi 
umngani wakho, Ngimi lomatiko). 

• Sibongo asifakwa. 
 
LOKUBALULEKILE: 

• Kusetjentiswa irejista lefanele. 
• Kucikelelwa kusetjentiswa kwelulwimi ngalokujulile. 
• Incwadzi ayimeme umngani emcinjini wekutiphatsa kahle. 
• Incwadzisimemo ingabi likhadisimemo. 
• Akuvetwe kutsi lomcimbi umayelana nani. 
• Indlela yekugcoka 
• Indlela yekuchumana/kutsintsana 
 

CAPHELA:  Kwabiwa kwemamaki: (Bona irubhriki) 
 

2.6 INKHULUMOLUHLOLO 
 
SAKHIWO: 
 
• Sihloko. (Iphatselene nani lenkhulumoluhlolo). 
• Balingisi labaphatselene nenkhulumoluhlolo. (Emagama abo abhalwa 

esandleni sesancele ehlukaniswe ngekholoni). 
• Umtimba wakhiwa yimibuto lehambelana netimphendvulo. 
• Siphetfo.  (Kusongwa kwenkhulumoluhlolo). Sib. Kunikwa litfuba 

lekukhuluma kwalohlolwako/ sikhatsi sekwatiswa kwemiphumela. 
• Kubumbana kwesihloko nalokwentiwako kulenkhulumoluhlolo.  
 
LOKUBALULEKILE: 
• Ibhalwa ibe sesikhatsini sanyalo, lesengca, nalesitako, (Ihlanganisa 

tikhatsi). 
• Lulwimi lolusetjentiswako luhlelekile futsi lwetayelekile. 
• Kusetjentiswa irejista lefanele.  
• Cikelela umehluko emkhatsini wenkhulumoluhlolo nenkhulumiswano. 
• Cikelela umehluko emkhatsini wenkhulumoluhlolo lehlelekile 

nalengakahleleki. 
 
CAPHELA:  Kwabiwa kwemamaki: (Bona irubhriki) 

  

 
SAMBA SESIGABA B: (25 x 2) 

SAMBA SAKO KONKHE: 
 50 

100 

CAPHELA: 
 
• Sebentisa irubhriki njalo nawumaka indzaba (Liphepha le-3, SIGABA A). 
• Emamaki lasukela ku-0–50 ehlukaniswe ngemazinga lasihlanu-(5) etinchazelo temakhono, (Emalengiso, Licophelo lelisetulu, Lokwenetisako, Lokusacatfuta 

naLokungaphumelelisi). 
• Kuletimphawu taLokucuketfwe, Lulwimi neSitayela, letinchazelo temakhono letisihlanu tehlukaniswe ngekwelizinga lelisetulu ngalokubabatekako nelizinga lelisetulu 

ngalokungababateki, ngekwehlukana kwemamaki netinchazelo temakhono. 
• Sakhiwo sona asitsintseki ngalokwehlukaniswa kwelizinga lelisetulu ngalokubabatekako nelinelizinga lelisetulu ngalokungababateki. 
 
IRUBHRIKI YEKUHLOLA INDZABA YELULWIMI LWASEKHAYA [50 EMAMAKI] 

Timphawu  Emalengiso  Licophelo lelisetulu Lokwenetisako  Lokusilele Lokungaphumelelisi  
LOKUCUKETFWE 
NEKUHLELA 
 
(Imphendvulo 
nemibono) 
Kuhleleka kwemibono 
nakulungiselelwa 
kubhala 
Kucikelelwa 
kwenhloso, 
tetsamelilwati 
nesimongcondvo 
 
30 EMAMAKI 

Li
zi

ng
a 

le
lis

et
ul

u 
ng

al
ok

ub
ab

at
ek

ak
o 

28–30 22–24 16–18 10–12 4–6 
-Imphendvulo 
lengemalengiso lababateka 
ngetulu kwalokulindzelekile 
-Imibono ivutsiwe, 
inekuhlakanipha, 
lokukhombisa kucabanga 
lokujulile 
-Kuhleleka 
kungemalengiso 
lababatekako, kubumbene 
nesingeniso, umtimba 
kanye nesiphetfo 

-Imphendvulo 
lesecophelweni lelisetulu 
ngalokubabatekako 
-Imibono ivutsiwe, iyaheha 
ihambisana nesihloko 
ngalokuphelele  
-Kuhleleka 
kusecophelweni lelisetulu 
kakhulu, lokubumbene 
nesingeniso, umtimba 
nesiphetfo 

-Imphendvulo leyenetisako 
-Imibono ibumbene futsi 
ikholweka ngalokwenetisako 
-Kuhleleka kubumbene 
nesingeniso, umtimba 
nesiphetfo 
ngalokwenetisako 
 

-Imphendvulo 
lengakabumbani  
-Imibono ayikacaci kantsi 
futsi akusiyo 
yekuticambela  
-Buncane bufakazi 
bekuhleleka 
nekubumbana 

-Yonkhe imphendvulo 
iyanhlanhlatsa 
-Imibono ihlangahlangene 
futsi iyadidana, ayikacondzi 
ngco 
-Kunekuphindzaphindza 
lokungevakali 
-Akukho kuhleleka 
nekubumbana 

Li
zi

ng
a 

le
lis

et
ul

u 
ng

al
ok

un
ga

ba
ba

te
ki

 

25–27 19–21 13–15 7–9 0–3 
-Imphendvulo 
lengemalengiso kodvwa 
ingenato timphawu 
tekubabateka 
-Imibono ivutsiwe futsi 
ihlakaniphile 
-Kuhleleka 
lokungemalengiso, 
kubumbene nesingeniso, 
umtimba nesiphetfo 

-Imphendvulo 
lesecophelweni lelisetulu 
-Imibono iyaheha, 
ihambisana nesihloko  
-Kuhleleka 
lokusecophelweni 
lelisetulu lokubumbene 
nesingeniso, umtimba 
nesiphetfo 
 

-Imphendvulo leyenetiisako 
kodvwa kukhona 
lokungevakali kahle 
-Imibono ibumbene, 
iyakholweka 
-Kukhona kuhleleka lokutsite 
kanye nekubumbana 
nesingeniso, umtimba 
nesiphetfo 
 

-Imphendvulo legcwele 
kunhlanhlatsa 
-Imibono ayihlangani, 
iyadidana 
-Abukho bufakazi 
bekuhleleka 
nekubumbana 
 

-Awukho namncane 
umzamo wekuphendvula 
ngesihloko 
-Yonkhe imphendvulo 
iyanhlanhlatsa, ayemukeleki  
-Akuvakali, 
kuhlangahlangene  

IRUBHRIKI YEKUHLOLA INDZABA YELULWIMI LWASEKHAYA [50 EMAMAKI] (iyachubeka) 

Timphawu  Emalengiso  Licophelo lelisetulu Lokwenetisako  Lokusilele Lokungaphumelelisi  
LULWIMI, SITAYELA 
NEKUHLUNGWA 
KWEMAPHUTSA 
 
Kuhambelana 
kwemoya irejista, 
sitayela, silulumagama 
nenhloso 
nesimongcondvo 
Kusetjentiswa 
kwelulwimi, timphawu 
tekufundza nekubhala, 
luhlelo, sipelingi 
(lupelomagama)  
 
15 EMAMAKI 

Li
zi

ng
a 

le
lis

et
ul

u 
ng

al
ok

ub
ab

at
ek

ak
o 

14–15 11–12 8–9 5–6 0–3 
-Umoya, irejista, sitayela 
nesilulumagama 
kuhambelana nenhloso, 
tetsamelilwati 
nesimongcondvo 
ngemalengiso lababatekako 
-Lulwimi lolunekutetsemba, 
lolugculisako nalolunemba 
ngemalengiso lababatekako  
-Emasu ebugagu belulwimi 
asetjentiswe ngemphumelelo 
lenkhulu kuveta umoya 
nekuheha kwemphendvulo  
-Esikhatsini lesinyenti 
kakhulu emaphutsa eluhlelo 
nesipelingi kute 
-Kunekuticambela 
lokungemalengiso lasetulu 
kakhulu 

-Umoya, irejista, sitayela 
nesilulumagama 
kuhambelana nenhloso, 
tetsamelilwati 
nesimongcondvo 
ngelicophelo lelisetulu 
-Lulwimi lusecophelweni 
lelisetulu kantsi nemoya 
uyemukeleka 
emphendvulweni yonkhe 
-Emaphutsa eluhlelo 
nesipelingi akasimanyenti  
-Kuticambela 
lokusecophelweni lelisetulu 

-Umoya, irejista, sitayela 
nesilulumagama 
kuhambelana nenhloso, 
tetsamelilwati 
nesimongcondvo 
ngalokwenetisako 
-Lulwimi lusetjentiswe 
ngalokwenetisako kwetfula 
lokushiwo embhalweni  
-Umoya uyenetisa 
-Emasu ebugagu belulwimi 
asetjentisiwe kunotsisa 
lokucuketfwe 
 

-Umoya, irejista, 
sitayela 
nesilulumagama 
akuhambelani 
nenhloso, 
tetsamelilwati 
nesimongcondvo  
-Kusetjentiswa 
kwelulwimi kusacatfuta 
-Umoya nekukhetseka 
kwemagama 
akwemukeleki 
-Silulumagama sincane 
kakhulu 
 

-Lulwimi aluvakali  
-Umoya, irejista, sitayela 
nesilulumagama 
akuhambelani nakancane 
nenhloso, tetsamelilwati 
nesimongcondvo 
-Silulumagama sincane 
ngendlela yekutsi 
lokubhaliwe 
akungalandzeleki  
 

Li
zi

ng
a 

le
lis

et
ul

u 
ng

al
ok

un
ga

ba
ba

te
ki

 

13 10 7 4  
-Lulwimi lusetjentiswe 
ngemalengiso 
nangalokuveta umoya 
lokhutsatako 
ngemphumelelo 
-Esikhatsini lesinyenti 
emaphutsa eluhlelo 
nesipelingi awekho 
-Kuticambela 
kungemalengiso 

-Lulwimi lusetjentiswe 
ngemphumelelo 
lesecopheweni lelisetulu 
-Umoya uyemukeleka futsi 
uneligalelo lelemukelekile 
-Emaphutsa eluhlelo 
nesipelingi ambalwa 
-Icambeke kahle 

-Lulwimi lusetjentiswe 
ngalokwenetisako kodvwa 
ngalokungafani embhalweni 
wonkhe 
-Imvamisa umoya 
wemukelekile, emasu 
ebugagu belulwimi 
asetjentiswe kancane 
 

-Lulwimi lusetjentiswe 
ngalokungenetisi 
-Kusetjentiswa 
kwetinhlobo 
letehlukene temisho 
kuncane/kute 
-Silulumagama sincane 
kakhulu 

 NSC – Imemorandamu 
 

Emalungelo agodliwe  Phenya 

 
IRUBHRIKI YEKUHLOLA INDZABA YELULWIMI LWASEKHAYA [50 EMAMAKI][50 EMAMAKI] (iyachubeka) 

Timphawu  Emalengiso  Licophelo lelisetulu Lokwenetisako  Lokusilele Lokungaphumelelisi  
SAKHIWO  
 
Timphawu tetheksthi 
Kutfutfukiswa 
kwetindzima 
nekwakhiwa kwemisho 
 
5 EMAMAKI  

5 4 3 2 0–1 
-Sihloko sitfutfukiswe 
ngemalengiso 
-Imininingwane yetfulwe 
ngemalengiso 
-Imisho, netindzima 
kwakheke ngemalengiso 
lababatekako 

-Imininingwane itfutfukiswe 
ngalokuihlelekile 
-Kunekubumbana 
-Imisho, netindzima 
kuhlelekile futsi 
kutinhlobonhlobo 

-Imininingwane ihambisana 
nesihloko 
-Imisho netindzima 
kwakheke kahle 
Indzaba iyevakala 

-Lamanye emaphuzu 
emukelekile 
-Imisho netindzima 
kunemaphutsa 
-Indzaba iyevakala 
noko 

-Emaphuzu ladzingekile 
asilele 
-Imisho netindzima 
kunemaphutsa  
-Indzaba ayinamcondvo 

KWEHLUKA 
KWEMAMAKI  43–50 33–40 23–30 13–20 0–10 

Emalungelo agodliwe   

 
IRUBHRIKI YEKUHLOLA ITHEKSTHI YEMBHALOMBIKO LOMUDZE WELULWIMI LWASEKHAYA [25 EMAMAKI] 

Timphawu Emalengiso Licophelo lelisetulu Lokwenetisako Lokusilele Lokungaphumelelisi 
LOKUCUKETFWE, 
KUHLELA NESAKHIWO 
 
Imphendvulo nemibono 
Kuhleleka kwemibono 
nakulungiselelwa kubhala  
Inhloso, tetsamelilwati, 
timphawu/timiso, 
nesimongcondvo 
 
15 EMAMAKI 
 

13–15 10–12 7–9 4–6 0–3 
-Imphendvulo lengemalengiso 
lababatekako 
-Imibono ivutsiwe, 
inekuhlakanipha, 
lokukhombisa kucabanga 
lokujulile  
-Lwati lolungemalengiso 
lwetimphawu teluhlobo 
lwetheksthi lebhalwako 
-Umbhalo ucondze ngco 
-Lokucuketfwe kunemibono 
lebumbene ngemalengiso 
-Yonkhe imininingwane 
icaciswe ngemalengiso kantsi 
futsi yesekela sihloko 
-Sakhiwo lesifanele 
lesingemalengiso 
nalesingenamaphutsa 

-Imphendvulo 
lesecophelweni lelisetulu 
lekhombisa  
-Lwati lolusecophelweni 
lelisetulu lweluhlobo 
lwetheksthi lebhalwako 
-Umbhalo ucondze ngco – 
awutsemeleti  
-Lokucuketfwe kunemibono 
lebumbene ngelicophelo 
lelisetulu 
-Imininingwane yetfulwe 
ngelicophelo lelisetulu kantsi 
yonkhe yesekela sihloko 
-Sakhiwo lesemukelekako 
lesinemaphutsa langasho 
lutfo 

-Imphendvulo 
leyenetisako, lekhombisa 
lwati lweluhlobo 
lwetheksthi lebhalwako  
-Umbhalo awukacondzi 
ngco ngalokuphelele, 
unekutsemeleta lokutsite 
-Emaphuzu 
alokucuketfwe abumbene 
ngalokwenetisako 
-Leminye imininingwane 
iyasesekela sihloko 
-Sakhiwo siyenetisa 
kodvwa sinemaphutsa 
latsite 

-Imphendvulo lecatfutako 
lekhombisa lwati loluncane 
lweluhlobo lwetheksthi 
lebhalwako 
-Umbhalo unekutsemeleta 
lokunyenti 
-Kubumbana kwemaphuzu 
alokucuketfwe kuncane 
kakhulu 
-Imbalwa imininingwane 
leyesekela sihloko 
-Imitsetfo netimiso 
letibalulekile tesakhiwo 
setheksthi atikalandzelwa 
ngalokufanele 
-Kunyenti lokubalulekile 
lokusilele 

-Imphendvulo ayikhombisi 
nakancane kuba nelwati 
lwetimphawu teluhlobo 
lwetheksthi lebhalwako 
-Inshokutsi iyanhlanhlatsa, 
igcwele kutsemeleta 
lokunyenti 
-Emaphuzu alokucuketfwe 
akakabumbani nakancane 
-Imbalwa kakhulu 
imininingwane leyesekela 
sihloko  
-Imitsetfo netimiso 
tesakhiwo setheksthi 
letibalulekile atikalandzelwa 
nakancane 

LULWIMI, SITAYELA 
NEKUHLUNGWA 
KWEMAPHUTSA 
 
Umoya, irejista, sitayela, 
inhloso, tetsamelilwati 
nesimongcondvo 
Timiso nekusetjentiswa 
kwelulwimi  
Kukhetseka kwemagama 
Timphawu tekufundza 
nekubhala nesipelingi 
 
10 EMAMAKI 

9–10 7–8 5–6 3–4 0–2 
-Umoya, irejista, sitayela 
nesilulumagama 
kuhambelana ngemalengiso 
nenhloso, tetsamelilwati 
nesimongcondvo 
-Luhlelo alunamaphutsa 
kantsi futsi icambeke kahle 
-Esikhatsini lesinyenti 
akunamaphutsa 
 

-Umoya, irejista, sitayela 
nesilulumagama 
kuhambelana nenhloso, 
tetsamelilwati 
nesimongcondvo 
ngelicophelo lelisetulu 
-Luhlelo luvame kungabi 
nemaphutsa kantsi futsi 
umbhalo ucambeke 
ngelicophelo lelisetulu 
-Silulumagama 
sisecophelweni lelisetulu  
-Emaphutsa ambalwa 
kakhulu 

-Umoya, irejista, sitayela 
nesilulumagama 
kuhambelana nenhloso, 
tetsamelilwati 
nesimongcondvo 
ngalokwenetisako 
-Kunemaphutsa latsite 
eluhlelo  
-Silulumagama 
lesenetisako 
-Emaphutsa 
akayiphazamisi 
inshokutsi 

-Umoya, irejista, sitayela 
nesilulumagama 
akuhambelani kahle 
nenhloso, tetsamelilwati 
nesimongcondvo 
-Kunemaphutsa lamanyenti 
eluhlelo 
-Silulumagama sincane 
kakhulu 
-Inshokutsi iyaphazamiseka 

-Umoya, irejista, sitayela 
nesilulumagama 
akuhambelani nakancane 
nenhloso, tetsamelilwati 
nesimongcondvo 
-Kugcwele emaphutsa 
lamanyenti ladidanako 
-Silulumagama 
asihambisani nakancane 
nenhloso 
-Inshokutsi ihlangahlangene 
kakhulu 

KWEHLUKA KWEMAMAKI 22–25 17–20 12–15 7––10 0–5 

